
A.L. 379 tal-2018

ATT DWAR L-EDUKAZZJONI
(KAP. 327)

Ir-Regolamenti tal-2018 biex jemendaw ir-Regolamenti tal-2014 tal-Kors għall-
Grad ta’ Professional Doctorate

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu r-Regolamenti tal-2018 biex
jemendaw ir-Regolamenti tal-2014 tal-Kors għall-Grad ta’ Professional Doctorate - u 
għandhom jinqraw u jinftiehmu bħala ħaġa waħda mar- Regolamenti tal-2014 tal-
Kors għall-Grad ta’ Professional Doctorate, ippubblikati bħala Avviż Legali 242 tal-
2014, li minn hawn ’il  quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw mill-1 ta’ Ottubru, 2018 ’il
quddiem.

L-Emenda għar-regolament 16 tar-regolamenti prinċipali

3. Minflok il-paragrafi (1) u (2) tar-regolament 16 tar-regolamenti prinċipali
għandu jidħol dan li ġej:

“16.  (1) Il-Programm għall-Grad għandu jinkludi (a) komponent mgħallem 
li jinkludi taqsimiet studju li għalihom hemm assenjati bejn 60 u 120 krettu ECTS; u 
(b) komponent ta’ riċerka, inkluża taqsima studju ta’ dissertazzjoni li għaliha hemm 
assenjati 60 krettu ECTS.

         (2) Komponent ta’ prattika professjonali taħt superviżjoni, li għalih hemm 
assenjati 60 krettu ECTS u li għandu jsir matul perijodu sinifikanti fil-Programm, 
jista’ jkun inkluż ukoll kif speċifikat fl-ordinamenti tal-Kors.”

